
Inuussutissarsiutigalugu aalisartunut piniartunullu
inuussutissarsiutigalugu umiatsiaararsinissamut
inuussutissarsiornissamut tapiiffigitittalernissaat siunertaralugu,
Aalisarnermik piniarnermillu inuussutissarsiutillit
inuussutissarsiornerannik siuarsaaneq pillugu Inatsisartut inatsisaata
allannguutissaanik Naalakkersuisut siunnersuuteqgarnissaannut
peqquneqarnissaat Inatsisartut aalajangiiffigisassaattut siunnersuut.

(Inatsisartunut ilaasortaq Jens NapatoK’, Naleraq)
Ogaaseqgaat.

Qujanaq Jens NapatoK’ Naleggamiit siunnersuummut.

Siullermik Inuit Atagatigiinniit aalisarnermi siuarsagassaqarnera ilisimaaraarput,
piffiimmi ilai aatsaat aallartisartutut inissisimapput. Tunu
assersuutaalluarsinnaavoq.

Nunanitsinni aalisarneq pikkoriffingaarput. Inuit Ataqgatigiit ogaatigiuarparput
nunatsinni aalisartut ineriartornissaminnut periarfissaqartariagarput,
aalisartuunermiit aalisariutegalersinnaanissaq periarfissaassaaq.

Pisariagarpoq sinerissap qanittuani aningaasat isertitassat inerisartuarnissai,
tamannalu anguniartuarnera qularutiginngilara tamatta anguniartuaripput.
Ilaatigut tapiiffigitittarnermi umiatsiaarartaarneq nutaamillu angallatitaarnermi
tapernegartarnerit ajornanngillat ginnuteqarfigissallugit.

PNNP atuutilersinnegarneratigut qularnaveeqqutinut atornegarsinnaannerat
aalisartut iluaqutissaraat sakkussaq pitsaasoq.

Aaqgqiissutissat tamakkiisumik isiginegartariagarput, taamaattumik
Naalakkersuisut suliaat aallartereersoq tunngavimmigut ESU pillugu
Inatsimmik saqggqummiiniarnera isumalluarnartuuvoq.

Naalakkersuisut pisussaaffilerpagut aalisartut sinerissap ganittuani
tusarniassallugit isumasiussallugit inatsimmi ilusilersuinissaminnut

siunniussaminnut akissuteqaammi ersarissumik taasaminnut suliaq
pimoorullugu ingerlannissaanut.

QAK tikkuarpaat bankit atornissaanut tikkuussillutik Inuit Atagatigiinniit
isumagatigisatsinnik, Naalakkersuisullu aningaaserivinnik
tusarniaasimanerannut tigulluarneqartumi aqqutissaalluartoq takutinnegarpoq.

Tamakkiinerusumik suliagarnissaq tunngavigalugu Naalakkeruisut
ogaasegaataannut tusarluarluta siunnersuut itigartinneqarnissaa
innersuupparput.



